
osova është një shtet i ri në hartën e ekonomive globale. Megjithëse përballet me 

disa sfida, vendi ofron mundësi të ndryshme për investime. Identifikimi i fushave me 

potencial të lartë për investime është kyç për zhvillimin ekonomik dhe për rritjen e 

qëndrueshme të vendit. Në vazhdim po i përmendim disa nga to. 

Energjia është një nga fushat me potencial të madh për investime në Kosovë. Vendi ka 

burime të pasura natyrore, përfshirë mineralet dhe burimet e energjisë, si energjia diellore 

dhe e erës. Projekte të ndryshme janë në zhvillim për të modernizuar sektorin energjetik 

dhe për të diversifikuar burimet e energjisë. Investimet në energjinë e rinovueshme janë 

veçanërisht të rëndësishme për të adresuar nevojat për energji të qëndrueshme dhe për të 

zvogëluar varësinë nga burimet tradicionale të energjisë. 

Sektori i Teknologjisë së Informacionit dhe Komunikimit (TIK) është një tjetër fushë me 

potencial të madh. Kosova ka një popullatë të re, me një trend në rritje të interesimit për 

këtë fushë, që ofron një bazë të mirë për zhvillimin e teknologjive të reja dhe shërbimeve 

digjitale. Ekspansioni i kompanive të teknologjisë dhe ofrimi i shërbimeve IT për tregjet 

ndërkombëtare mund të kontribuojnë në rritjen ekonomike dhe në krijimin e mundësive të 

reja për punë. Investimet në infrastrukturën e teknologjisë janë të nevojshme për të 

mbështetur këtë sektor. 

Industria e përpunimit të drurit në Kosovë ofron potencial të madh për investime. 

Investitorët mund të përfitojnë nga kostoja e ulët e prodhimit në krahasim me vendet e 

Bashkimit Evropian, ndërkohë që mund të shfrytëzojnë marrëveshjet në fuqi që lehtësojnë 

eksportet drejt tyre. Për më tepër, programet vendore e ndërkombëtare për promovimin e 

sipërmarrjes në sektorin e përpunimit të drurit krijojnë mbështetje shtesë për zhvillimin e 

qëndrueshëm të kësaj industrie.  

Kosova ka një peizazh të pasur natyror dhe një trashëgimi kulturore që ofron mundësi të 

mëdha për zhvillimin e turizmit. Atraksionet turistike, si parqet natyrore, monumentet 

historike dhe qytetet e bukura, janë tërheqëse për turistët e huaj dhe vendas. Investimet në 

K 

infrastrukturën turistike mund të ndihmojnë në rritjen e numrit të vizitorëve dhe në 

promovimin e Kosovës si një destinacion turistik. 

Bujqësia është një sektor i rëndësishëm për ekonominë e Kosovës dhe ka potencial të madh 

për rritje. Kosova ka kushte të favorshme për kultivimin e disa llojeve të produkteve 

bujqësore, si drithërat, pemët dhe perimet. Investimet në modernizimin e teknologjive 

bujqësore, përmirësimin e infrastrukturës rurale dhe në përpunimin e produkteve 

ushqimore mund të ndihmojnë në rritjen e efikasitetit dhe në krijimin e mundësive të reja 

për eksport. 

Kosova ofron mundësi për investime në disa fusha të ndryshme, duke përfshirë energjinë, 

teknologjinë, industrinë e drurit, turizmin, bujqësinë dhe përpunimin e ushqimit etj. Për të 

realizuar këtë potencial, është e nevojshme të adresohen sfidat ekzistuese dhe të krijohen 

kushte të favorshme për investitorët. Përmirësimi i furnizimit me energji elektrike, rritja e 

efikasitetit të sistemit të drejtësisë, krijimi i incentivave për investitorët e jashtëm, avancimi 

i politikave fiskale dhe reformimi i formës së aplikimit të tyre, arritja e një stabiliteti të 

qëndrueshëm politik, përshtatja e sistemit arsimor me tregun e punës etj., janë disa nga 

sfidat që duhet të adresohen me vendosmëri në të ardhmen. 

ë 6 dhjetor 2024, në Düsseldorf të Gjermanisë, u mbajt Kuvendi i Anëtarëve të 

Unionit të Bizneseve Shqiptaro-Gjermane. Në këtë ngjarje të rëndësishme morën 

pjesë përfaqësues të shumë bizneseve dhe të ftuar të veçantë. 

Të pranishmëve iu drejtuan me fjalë përshëndetëse Kryetari i Unionit, z. Nazmi Viqa, 

Ambasadori i Republikës së Kosovës në Gjermani, z. Faruk Ajeti, dhe Kryetari i Degës së 

Unionit në Kosovë, z. Shkëlzen Jusaj. 

Pas pjesës ceremoniale, Kuvendi vazhdoi me diskutimin rreth pikave të rendit të ditës, ku 

Drejtori Ekzekutiv, z. Bekim Brestovci, dhe Zyrtarja për Financa, znj. Yllresa Shala, prezantuan 

raportin e punës dhe atë financiar. Në kuadër të projekteve për të ardhmen, ndër të tjera, 

u prezantuan: Darka e Investitorëve, zhvillimi i platformës digjitale, showroomi virtual, 

mbajtja e një panairi në Gjermani (fillimi i 2025) dhe themelimi i një shoqërie aksionare, si 

formë e investimeve të përbashkëta. 

Gjatë punimeve, Kuvendi miratoi propozimin për plotësimin e statutit dhe, me iniciativën e 

Kryetarit të Unionit, Kryesia u plotësua me dy anëtarë të rinj: znj. Shkëndije Pacolli (e 

kooptuar paraprakisht) dhe z. Faton Shehu. 

Unioni i Bizneseve Shqiptaro-Gjermane falënderon të gjithë anëtarët dhe të pranishmit për 

angazhimin e tyre në zhvillimin dhe forcimin e mëtutjeshëm të bashkëpunimit ndërmjet 

bizneseve shqiptare dhe gjermane. 

M 

e organizim të Unionit të Bizneseve Shqiptaro-Gjermane, në Prishtinë, u mbajt 

“Darka e Investitorëve 2024”, ku morën pjesë bizneset anëtare të Unionit nga 

Gjermania dhe Kosova. Të pranishmëve ju drejtuan me fjalë rasti Kryetari i 

Unionit, z.Nazmi Viqa; Kryetari i Degës së Unionit në Kosovë, z.Shkelzen Jusaj; dhe Drejtori 

Ekzekutiv i Unionit, z.Bekim Brestovci. Ata folën për rëndësinë e këtij aktiviteti në krijimin e 

partneriteteve strategjike, në funksion të nxitjes së zhvillimit të qëndrueshëm ekonomik në 

vend, duke vënë në pah rolin që ka luajtur e do ta luaj Unioni në këtë drejtim. Takimin e 

përshëndeti edhe Kryetari i AKB-së, z.Agim Shahini. 

Synimi i këtij organizimi ishte vënia e themeleve të një platforme afatgjate për lidhjen e 

investitorëve potencialë nga Gjermania dhe Kosova, me inovatorë dhe startup-e premtuese 

të fushave të ndryshme nga Kosova. Në funksion të kësaj, gjatë mbrëmjes, pesë startupe 

prezantuan projektet e tyre përpara investitorëve të pranishëm, duke hapur mundësi 

konkrete për mbështetje dhe bashkëpunim ekonomik. Shumë nga bizneset shprehën 

interesim për projektet dhe, në ditët në vijim, do të organizohen takime midis tyre. 

“Darka e Investitorëve” përbën një platformë të rëndësishme për nxitjen e ideve të reja dhe 

rritjen e investimeve në vend. Ky ishte organizimi i parë i këtij lloji nga Unioni i Bizneseve 

Shqiptaro-Gjermane dhe synon të bëhet ngjarje tradicionale që mbështet sipërmarrësinë, 

inovacionin dhe krijon ura bashkëpunimi midis Kosovës dhe Gjermanisë. 

 

M 

Shpend Luzha  

Banka Ekonomike 

Momente nga prezantimet e projekteve 

nioni i Bizneseve Shqiptaro-Gjermane ka nënshkruar një memorandum bashkëpunimi 

me Bankën Ekonomike, një anëtar i rëndësishëm i Unionit, duke forcuar lidhjet 

ndërmjet komunitetit të biznesit. Ky bashkëpunim synon të mbështesë bizneset anëtare 

duke ofruar pako dhe shërbime financiare të personalizuara, të dizajnuara për të lehtësuar 

qasjen në kredi dhe për të mbështetur rritjen e qëndrueshme. Marrëveshja përfaqëson 

përkushtimin e të dyja palëve për të nxitur zhvillimin ekonomik dhe për të krijuar mundësi 

të reja për sipërmarrësit. 

Përmes këtij memorandumi, Banka Ekonomike vë në dispozicion oferta speciale për 

shërbimet e saj financiare, duke kontribuuar në fuqizimin e bizneseve të vogla dhe të 

mesme, të cilat janë shtylla kryesore e ekonomisë. Unioni vazhdon të luajë një rol kyç në 

krijimin e partneriteteve strategjike që sjellin përfitime të ndërsjella për anëtarët e tij, duke 

forcuar më tej rrjetin e bashkëpunimit dhe solidaritetit në komunitetin shqiptaro-gjerman 

të biznesit. 

 

 

nioni i Bizneseve Shqiptaro-Gjermane ka nënshkruar një memorandum bashkëpunimi 

me organizatën CDF, me fokus në mbështetjen e grave në biznes. Me këtë rast, Unioni 

ka ofruar pako të veçanta për 11 biznese të udhëhequra nga gra, duke përforcuar 

përkushtimin e tij për fuqizimin e kësaj kategorie. Në kuadër të kësaj marrëveshjeje ne kemi 

zhvilluar një projekt të veçantë, “Unioni për gratë në biznes”, ku përfshihen aktivitete të 

ndryshme në funksion të zhvillimit të bizneseve të tyre: panaire, vizita në Gjermani tek 

kompanitë anëtare të Unionit (si partner të mundshëm për eksport të produkteve të tyre), 

takime B2B me biznese në Gjermani etj. 

Mbështetja e grave në biznes ka qenë gjithmonë një prioritet i Unionit, duke synuar 

mobilizimin e potencialit të plotë ekonomik të shoqërisë sonë. Ky angazhim kontribuon 

drejt një zhvillimi më të qëndrueshëm dhe gjithëpërfshirës për vendin tonë. 
 

 

nioni i Bizneseve Shqiptaro-Gjermane ka nënshkruar një memorandum bashkëpunimi 

me Albi Mall, duke zgjeruar angazhimin e tij për mbështetjen e grave në biznes. Kjo 

marrëveshje ndërtohet mbi bazën e bashkëpunimit të mëhershëm midis Unionit dhe 

organizatës CDF, që synon fuqizimin e grupeve të margjinalizuara dhe krijimin e mundësive 

të barabarta për sipërmarrëset. 

Në këtë kuadër, Unioni dhe Albi Mall do të organizojnë panaire të dedikuara për gratë në 

biznes, si pjesë e përpjekjeve të tyre për t’i ofruar kësaj kategorie më shumë mbështetje 

dhe hapësira promovimi.  

U 

U 

U 

ryetari i Unionit të Bizneseve Shqiptaro-Gjermane, z. Nazmi Viqa, së bashku me 

ekipin e tij, ka zhvilluar takime me kandidatët për kryeministër të Republikës së 

Kosovës, z. Bedri Hamza, z. Lumir Abdixhiku dhe z. Ramush Haradinaj. Gjithashtu, 

një takim i tillë ishte planifikuar edhe me z. Albin Kurti, por për shkak të angazhimeve të tij 

të shumta, ai nuk u mbajt. 

Takimet u organizuan me qëllim të informimit të drejtpërdrejtë mbi programet e tyre 

ekonomike dhe vizionin për zhvillimin ekonomik të vendit. 

Gjatë këtyre diskutimeve, përfaqësuesit e Unionit theksuan rëndësinë e krijimit të një klime 

më të favorshme për bizneset, përmirësimin e kushteve për zhvillimin ekonomik dhe 

adoptimin e masave konkrete për tërheqjen e investitorëve të jashtëm. Përfaqësuesit e 

Unionit ofruan gjithashtu rekomandime të bazuara në përvojën e tyre shumëvjeçare në 

sektorin e biznesit, duke apeluar për reforma që fuqizojnë sektorin privat, si shtyllë kryesore 

e ekonomisë. Rekomandimet e Unionit për kandidatët ishin të orientuara në këto aspekte: 

avancimi i politikave fiskale, plotësim-ndryshimi i Ligjit për Investime Strategjike, krijimi i 

zonave ekonomike, subvencionimi strategjik i bizneseve të reja prodhuese, ristrukturimi i 

sistemit arsimor në përputhje me nevojat e tregut, standardizimi i kushteve për hapjen e 

bizneseve të reja, aktivizimi i Këshillit Ekonomik Social, aktivizimi i Bordit të Ankesave për 

ATK dhe Doganë, pagesa e TVSH-së pas shitjes së mallit, stabilizimi i furnizimit me energji 

elektrike etj. 

Unioni i Bizneseve Shqiptaro-Gjermane mbetet i përkushtuar për të bashkëpunuar me çdo 

qeveri të ardhshme në funksion të përparimit ekonomik dhe përmirësimit të lidhjeve 

ekonomike ndërmjet Kosovës dhe diasporës shqiptare. 

  

K 

Vlera në euro (000) 

 

Forma tabelare: 

 

 

Forma grafike: 

Vlera në euro (000) 

Forma grafike: 

889 mln 

Euro 

6.38 mld 

Euro 

Vlera në LEK 

Tregjet financiare i referohen gjerësisht çdo tregu ku ndodh tregtimi i letrave me vlerë. Llojet kryesore të 

tregjeve financiare janë: 

Tregjet e Aksioneve - këtu blihen dhe shiten aksionet e kompanive, duke ndihmuar firmat të mbledhin kapital 

dhe investitorët të gjenerojnë fitime.  

Tregjet e Obligacioneve - Obligacionet janë borxhe të emetuara nga qeveritë apo kompanitë për të 

financuar projekte.  

Tregjet e Parave - Ky treg përfshin produkte afatshkurtra, si Bonot e Thesarit dhe Certifikatat e Depozitës. 

Këto instrumente ofrojnë siguri dhe likuiditet të lartë, por me kthime më të ulëta. 

Tregjet e Derivatëve - Derivatët janë kontrata që marrin vlerën nga asete bazë, si aksione apo mallra. 

Tregu Valutor (Forex) - Forex është tregu më i madh dhe më likuid në botë për shkëmbimin e valutave. Ai 

është i decentralizuar dhe lejon tregtimin global të monedhave. 

Tregjet e Mallrave - Këto tregje merren me tregtimin e mallrave fizike, si nafta, ari apo produktet bujqësore.  

Tregjet e Kriptovalutave - Shkëmbimet e kriptovalutave mundësojnë tregtimin e monedhave dhe derivateve 

dixhitale.  

Këto tregje mund të jenë të rregulluara, duke u bazuar në bursa të organizuara, ose të funksionojnë mbi 

bazën e transaksioneve jashtë bursës (OTC). 

Tregjet financiare janë jetike për ekonominë, pasi ato sigurojnë likuiditet dhe shpërndarje efikase të 

burimeve. Kur ato funksionojnë si duhet, kontribuojnë në rritjen ekonomike dhe stabilitetin financiar. 

Megjithatë, dështimi i tregjeve financiare mund të shkaktojë pasoja të rënda, si recesioni dhe rritja e 

papunësisë. Për këtë arsye, mirëfunksionimi dhe rregullimi i tyre është thelbësor për një shoqëri të 

qëndrueshme ekonomikisht. Për ta ruajtur stabilitetin, funksionimi i tyre mbikëqyret nga rregullatorët. 

Me zhvillimet teknologjike dhe rritjen e kriptomonedhave, tregjet financiare po përjetojnë transformime të 

shpejta. 

TERMI i këtij numri 

Viti/TM 

me çmimet aktuale 

(miliardë euro) 

çmimi i rregulluar 

chain-linked index (2015=100) 

Vlerat 

origjinale 

vlera e rregulluar kalendarike 

dhe sezonale 

duke përdorur 

X13 JDemetra+ 

Vlerat 

origjinale 

vlera e rregulluar 

kalendarike dhe sezonale 

duke përdorur 

X13 JDemetra+ 

2024 

III 1,078.22 1,078.08 105.10 104.66 

II 1,060.79 1,073.82 103.12 104.55 

I 1,064.83 1,068.06 104.90 104.85 

2023 
IV 1,078.64 1,063.81 105.57 104.61 

III 1,048.71 1,052.40 104.96 105.00 

Viti/muaji 
Gjithsej 

eksporte 

Industria e 

ushqimit 

(të gjitha së 

bashku) 

Tregti dhe industri 

Të gjitha së 

bashku 
Lëndë e parë 

Produkte 

gjysmë të 

gatshme 

Produkte të 

gatshme 

TM3 

2024 

Shtator 130,060  8,237 116,344 923 6,415 109,006 

Gusht 120,515 8,036 106,962 930 6,618 99,414 

Korrik 133,568 8,428 120,503 1,013 7,282 112,208 

Viti/muaji 
Gjithsej 

importe 

Industria e 

ushqimit 

(të gjitha së 

bashku) 

Tregti dhe industri 

Të gjitha së 

bashku 
Lëndë e parë 

Produkte 

gjysmë të 

gatshme 

Produkte të 

gatshme 

TM3 

2024 

Shtator 111,614 9,426 92,829 6,586 7,739 78,504 

Gusht 102,501 9,068 85,220 7,516 7,287 70,417 

Korrik 113,921 10,169 96,051 7,675 7,795 80,582 

Unioni i Bizneseve Shqiptaro-Gjermane është organizatë jofitimprurëse e themeluar në 

Gjermani, në tetor të vitit 2013. Ajo funksionon si shoqatë ombrellë e bizneseve dhe ofron 

një numër të madh shërbimesh në funksion të zhvillimit të tyre. 

Unioni është rrjet i përhershëm i bizneseve dhe shërben si platformë e vazhdueshme për  

nxitjen dhe zhvillimin e bashkëpunimit ndërmjet kompanive anëtare, stimulimin dhe 

lehtësimin e investimeve të jashtme direkte, përmirësimin e qasjes në financa dhe 

lehtësimin e eksporteve për kompanitë me bazë në Kosovë, përmes krijimit të urave të 

bashkëpunimit me bizneset e diasporës. Gjatë një dekade të veprimit të tij, Unioni ka arritur 

rezultate të dukshme si në kuadër të misionit të tij kryesor – nxitjes dhe lehtësimit të 

bashkëpunimit midis anëtarëve, ashtu edhe në ofrimin e kontributit për zhvillimin 

ekonomik, mbështetjes humanitare dhe atë të ngritjes së cilësisë së arsimit në vendet e 

origjinës.  

Ne nuk do të ndalemi. Synimi ynë është e kundërta – rritja dhe shpejtimi i hapave. Por, këtë 

mund ta bëjmë vetëm nëse rritemi edhe vetë ne, sa më shpejtë. Dhe, pikërisht kjo është 

arsyeja pse ne kemi nevojë edhe për ju. Të ecim bashkë, të rritemi bashkë, të ecim më 

shpejt! TË
 E

Për kompanitë që kërkojnë të investojnë në një vend me shpenzime të vogla e me qasje të lehtë 

në BE, në Evropën Qendrore dhe në tregjet e Ballkanit, Kosova paraqet një mundësi shumë 

atraktive. 

Në Kosovë, një investitor mund të regjistrojë biznesin për 2 ditë, falas me zero kapital çarter 

(për SHPK-të). 

• Marrëveshja e Stabilizim Asociimit (MSA) me Bashkimin Evropian (BE); 

• Marrëveshja e Tregtisë së Lirë me BE-në (mbi 500 milion konsumatorë); 

• Marrëveshja e Tregtisë së Lirë me Evropën Qendrore (CEFTA) (përfshinë 7 vendet jo-anëtare 

të BE-së: Shqipërinë, Bosnjë dhe Hercegovinën, Kosovën, Maqedoninë e Veriut, Moldavinë, 

Malin i Zi dhe Serbinë - popullsia: 21 milion); 

• Programi i Sistemit të Gjeneralizuar të Preferencave (Generalized System of Preferences 

(GSP) Program)  me SHBA-në, Japoninë dhe Norvegjinë. 

 

• Paga mesatare bruto në sektorin privat është 515 €; 

• TVSH: 8% për produktet bazë (shërbimet dhe shporta e ushqimit) dhe 18% për produktet 

tjera; 

• Tatimi në dividendë: 0% 

• Liberalizimi i importit: 

o Linjat e prodhimit dhe pajisjet për prodhim 

o Lënda e parë për prodhim (që nuk prodhohet në Kosovë) 

o Pajisjet e teknologjisë informative (TI); 

• Sistemi Elektronik i Prokurimit 

• Tatimi në të Ardhurat e Korporatave: 10% 

• Tatimi mbi të  Ardhurat Personale: 0 - 10 % (progresive) 

• Kontributi pensional i detyruar: 5% 

• Bujqësia dhe Përpunimi i Ushqimit 

• Përpunimi i drurit 

• Ndërtimi 

• Tekstili 

• TI 

• Komponentët e automobilave 

• Turizmi 

• Energjia dhe minierat 

Paçi shëndet dhe suksese, në punë e në jetë!

Shërbime   47.60 % 

Ndërtimtari   35.46 % 

Gastronomi   5.75 % 

Tregti   2.24 % 

Prodhim   3.83 % 

Financa   2.88 % 

Shëndetësi   1.60 % 

Veshmbathje   0.64 % 

“Unioni i Bizneseve 

Shqiptaro-Gjermane do të 

jetë një urë e sigurt dhe një 

zë i fortë për anëtarët tanë, 

si në procesin e 

bashkëpunimit midis tyre, 

ashtu edhe në përfaqësimin 

e tyre në institucione, 

shoqata dhe kompani, në 

Gjermani dhe në vendet 

tona të origjinës”. 

Zotimi i bordit Profili i anëtarëve 

http://www.union-business.de/

